Darsning texnologik xaritasi
	Mavzu: Somon, cho`g` va loviya. II-qism. Aka-uka Grimmlar.

	Mavzuga doir tayanch tushunchalar: somon, cho`g`, loviya, ariq, suv, ko`prik, tikuvchi, loviyaning ikki bo`lagi, oq ip, qora ip, suvning shovullashi

	Ajratilgan soat: 1 soat (45 daqiqa)

	Mavzuning qisqacha ta’rifi: Sayohatga chiqqan somon, cho`g` va loviyaning ariqqa duch kelishi. Suvdan o`tish uchun somon ko`prik bo`lib turadi. Cho`g`ning suvdan qo`rqqanligi sabab somon yonib ketadi. Birovning ustidan kulganligi uchun loviya yorilib ketadi. Oq ip yo`qligi uchun tikuvchi loviyaning ikki bo`lagini biriktirib qora ip bilan tikib qo`yadi.

	O`quv jarayonini amalga oshirish texnologiyasi.

	Metod: Suhbat, tushuntirish, savol-javob, “Beshinchisi ortiqcha”, “Qizil va yashil kartochkalar bilan ishlash”, “Yelpig`ich”, hikoya, munozara, muammoli izlanish.

	Shakl: Jamoa bilan ishlash. Guruh bilan ishlash

	Jihoz: Darslik, mavzuga mos rasmlar, testlar, tarqatmalar, rag`bat kartochkalar.

	Nazorat: O`quvchilarning faol qatnashganligini rag`batlantirish uchun “5”, “4”, “3” ko`rinishdagi rag`bat kartochkalari.

	Baholash: O`quvchilarning dars davomida darsga qatnashganligiga qarab, to`plagan ballari asosida baholarni e’lon qilish.

	Darsning maqsadlari

	Ta’limiy: O`quvchilarning og`zaki nutqini o`stirish, jahon bolalar adabiyoti bilan tanishtirish. Mavzu yuzasidan bilim, ko`nikmalarni shakllantirish.
Tarbiyaviy: O`quvchilarni do`stlikning qadriga yetish, bir-birini hurmat qilish, ziyrak va chaqqon bo`lish, birovning ustidan kulmaslik, hamjihat bo`lish hislarini tarbiyalash.

Rivojlantiruvchi: O`quvchilarning o`qish texnikalarini oshirish, ifodali o`qish malakalarini shakllantirish, kuzatuvchanlik tasavvurlarini va ziyraklik sifatlarini rivojlantirish.

	Kutilayotgan natija: O`quvchilar mavzuni qisqa vaqt ichida o`zlashtirib olishlariga erishish. O`quvchilar faolligini oshirish. O`quvchilarda fanga nisbatan qiziqishlari ortib boradi. Dars yakunida o`quvchilar do`stlikning qadriga yetishni va birovning ustidan kulish yomon oqibatlarga olib kelishini bilib oladilar.

	Dars jarayoni va texnologiyasi

	Ishning nomi
	Bajariladigan ishning mazmuni
	Metod
	Vaqt

	I-bosqich
Tashkiliy qism
	O`quvchilar  bilan salomlashish. Davomatni aniqlash. O`quvchilarning darsga tayyorgarligini kuzatish. Dars shiorini ishlab chiqish. Kichik guruhlarga ajratish.
	Nazorat
Suhbat
Munozara
	3 daqiqa

	II-bosqich
O`tgan  darsni  so`rash
	1.O`tgan  mavzu  bo`yicha uyga  berilgan  vazifani  aniqlash.
2.Mavzuni  rollarga  bo`lib  so`zlatish.
	Savol-javob
Suhbat
	2 daqiqa
5 daqiqa

	III-bosqich
O`tgan  darsni  mustahkamlash
	O`tgan  mavzuni  testlar   bo`yicha  mustahkamlash  
	Test
	2 daqiqa

	IV-bosqich
Yangi mavzuning  bayoni
	1.O`quvchilarga  mavzuni  o`qib, mazmunini  tushuntirib  berish
2.O`quvchilarga  navbat  bilan  bilan  o`qitish
3.Savollarga  o`quvchilar  bilan  birga  javob  topish
4.Maqol  va  tez  aytishni  o`qish, musobaqa  o`tkazish
Topishmoqni  o`qish va javobini  topish
	Tushuntirish
Ifodali  o`qish
Savol-javob
suhbat
	5 daqiqa
5 daqiqa
2 daqiqa
2 daqiqa
3 daqiqa

	V-bosqich
Yangi mavzuni  mustahkamlash
	1.“Yelpig`ich”texnalogiyasi  asosidao`quvchilarga topshiriqlar  berish
2. “Beshinchisi ortiqcha”, “Qizil va yashil  kartochkalar  bilan  ishlash” metodlari  bo`yicha o`quvchilar  bilimini  mustahkamlash
3. Mavzuda  qatnashgan  so`zlar  asosida “zanjir” o`yini  o`tkaziladi
	Muammoli  izlanish
Muammoli  izlanish
munozara
	5 daqiqa
5 daqiqa
2 daqiqa

	VI-bosqich
Baholash
Darsni  yakunlash
Uyga  vazifa  berish
	Guruhlarning  umumiy  ballari  jamlab, g`olib  guruhni  aniqlash
Darsda  o`quvchilarning  faolligiga  qarab  bahodash
Mavzuni  o`qish,

Tez aytishni  yod  olish
Mavzuga  mos  rasm chizish
	Tushuntirish
	2 daqiqa 

2 daqiqa


DARSNING  BORIShI
  1-bosqich:    Tashkiliy  qism
O`quvchilar: Assalomu-alaykum
O`qituvchi: Vaalaykum-assalom
                   Bolajonlar  sog`-omonmisiz,

                    Bugungi  darsga  tayyormisiz.

O`quvchilar: Hammamiz  sog`-omonmiz,

                     Yangi  darsga  tayyormiz.

O`qituvchi: Bugun  kim  darsda  yo`q?
O`quvchilar:Darsda  hamma  bor.

O`qituvchi: Bugun  sanamiz  nechanchi?

O`quvchilar: Sana, fasl, hafta kuni haqida  ma’lumot  beriladi.

O`qituvchi: Bolajonlar, mustaqil  Vatanimiz, bepayon  ona  yurtimiz,  go`zal  tabiatimiz, buyuk  ajdodlarimiz  haqidagi  qiziqarli  ma’lumotlarni, yaxshilikka  chorlovchi  yertaklarni  hikoya  va  she’rlarni  biz  qaysi  darsda  o`rganamiz?

 O`quvchilar: O’qish  darsida  o`rganamiz
O`qituvchi: Barakalla  bolajonlar, hozir  biz  sizlar  bilan  o`qish  darsini  boshlaymiz. Darsimiz  qiziqarli  bo`lishi  uchun  guruhlarga  bo`linib,  musobaqa  usulda  o`tamiz
O`quvchilar  qizil,  yashil,  sariq  doirachalar  orqali  3ta  guruhga  bo`linadilar. Doirachalarning  orqa  tarafiga  1,  2,  3  raqamlari yozilgan.

Shu  raqamlar  asosida  asardagi  qahramonlardan
 1-guruhgu:                               2-guruhga:                            3-guruhga: 

  nomlari  qo`yiladi.
 Dars  mazmunli  va  tartibli bo`lishi uchun o`quvchilarga darsning asosiy qoidalari eslatiladi va dars rejasi tanishtiriladi.

Darsning  shiori: Oz-oz o`rganib  dono  bo`lur,

                                     Qatra-qatra  yig`ilib  daryo  bo`lur
O`qituvchi: Guruhlarga Ona Vatanimiz haqida savollar beriladi.

1-guruhga: Bu yil nechanchi yil va bu yil qanday nomlangan.

Javob: 2013 yil “Obod turmush yili”

2-guruhga: Biz yashayotgan davlatimiz.

Javob: O’zbekiston.

3-guruhga: Davlatimiz Prezidenti yurtboshimiz kim ekan?

Javob: Islom Abdug`aniyevich Karimov
O`qituvchi: Barakalla bolajonlar. Yurtboshimiz I.A.Karimov “Yuksak ma’naviyat yengilmas kuch” nomli kitobida milliy qadriyatlarimizni asrab-avaylashni buyuk ajdodlarimiz tarixini o`rganish bizning asosiy burchimiz ekanligini ta’kidlagan. O`zbekistonimizning gullab yashnashida undagi turli millat xalqlarining do`stona hamjihatlikda bilim olib o`z hissalarini qo`shishlari ham aytib o`tilgan.

2-topshiriq.

Guruhlarning har biriga 1 tadan klasterli chizmalar tarqatiladi. O’quvchilar o`zlari bilganlaricha javob topishadi.
1-guruh

2-guruh

3-guruh

Guruhlarga topshiriqni bajarganliklariga qarab ballar qo`yiladi.
II-bosqich: O`tgan mavzuni so`rash.
O’qituvchi: O`tgan darsda qaysi mavzu o`tilgan, uyga qanday vazifa berilgan:

O’quvchilar: Somon, cho`g` va loviya. I-qismi. Matnni o`qib, mazmunini so`zlab berish.
3-topshiriq:
3 ta guruhdan uch o’quvchi doskaga chiqariladi va o’tgan  mavzu rollarga bo’lib so’zlatiladi. O`quvchilarning javoblari rag’bat kartochkalari orqali baholanadi.
III-bosqich: O`tgan mavzuni mustahkamlash.

4-topshiriq.

O`tgan mavzuni mustahkamlash uchun o’quvchilarga test topshirig’i beriladi.

1) Somon, cho’g’ va loviya ertagining muallifi kim?

A. Ivan Krilov
B. Aka-uka Grimmlar
D. O’zbek xalq ertagi
2) Kampir loviya terish uchun qayerga bordi?

A. Polizga

B. O’rmonga

D. Toqqa
3) Loviyalarni pishirish uchun nimaga soldi?

A. Samovarga
B. Chelakka

D. Qozonga
4) Bir dona loviya qayerga tushdi?

A. Tuproqqa
B. Polga

D. Dalaga
5) Somon, cho’g’ va loviya qayerda uchrashib qolishdi?

A. Pechkaning oldida
B. Daraxtning oldida
D. Suvning oldida
Dam olish daqiqasi
Har bir guruh bittadan topishmoq aytishadi, qolgan guruhlar topishadi.

IV-bosqich: Yangi mavzuning bayoni.
O`qituvchi: Bolalar bugun o`qib o`rganadigan mavzumiz aka-uka Grimmlarning “Somon, cho’g’ va loviya” ertagining II-qismidir. 

Aziz bolajonlar biz sizlar bilan o`zbek bolalar adabiyotidagi ertak va hikoyalarni o’qish bilan birga jahon bolalar adabiyotini, ya’ni chet el yozuvchilarining ham asarlarini ham o’qib o’rganamiz. Mana shunday asarlardan biri Aka-uka Grimmlarning Somon, cho`g` va loviya ertagidir. Aka-uka Grimmlarning ko’pgina ertaklari asosida multfilmlar yaratilgan. Siz ularni oynai-jahon ya’ni televizorlarda DVD disklarda sevib tomosha qilasiz.
O`quvchilarga mavzuni o’qib, rasm orqali tushuntirib beraman.

Ular yurib-yurib, ariq bo’yiga borishibdi. Ariq kichkina, ensiz ekan-u, lekin undan o’tish uchun ko’prik yo’q ekan.

Somon o’ylab turibdi-da:

- Mana bunday qilamiz: men ariqqa ko’prik bo’lib turaman, sizlar esa mening ustimdan o’tib olasizlar, - debdi.

Somon ko’prik bo’lib turibdi. Uning ustidan avval cho’g’ yugurib ketibdi. O’rtasigacha yugurib borganda, suvning shovullayotganini eshitibdi. U taqqa to’xtab:

- Suvdan qo’rqaman, suvdan qo’rqaman! – deb baqiribdi.

U to’xtab baqirayotganda, somon, tutab, ikkiga bo’linib, ariqqa tushib ketibdi. Cho’g’ “Cho’kayapman, qutqaringlar!” – deb pishillab cho’kib ketibdi.
Loviya qirg’oqda qolib, cho’g’ va somonning qilgan ishidan kulibdi.

U kulaveribdi va kulgidan yorilib ketibdi. Baxtiga qirg’oqda tikuvchi o’tirgan ekan. Tikuvchi igna-ipini olibdida loviyaning ikkala bo’lagini bir qilib tikib qo’yibdi. Tikuvchining yonida oq ipi bo’lmagani uchun loviyani qora ip bilan tikib qo’yibdi. O’shandan beri hamma loviyalarning qoq o’rtasida qora choki bor ekan.

O’quvchilarga mavzuni o’qib, mazmunini tushuntirib bergach, maqol, tez aytish va topishmoqni ham o’qib, ular yuzasidan suhbat o’tkazaman.

Maqol
Yaxshi bilan yursang
Yetarsan murodga...  maqolni davom ettiramiz
Yomon bilan yursang 

Qolarsan uyatga
Tez aytish
Asalari asalini ayiqdan ayamadi.

Topishmoq
O’zi juda hosildor,

Qornida qora xoli bor
Yashil cho’ziq uychada
Yotadi qator-qator
(loviya)
O`qituvchi: Loviya dukkakli o’simliklarga kiradi. Bolajonlar yana qanday dukkakli, ya’ni loviyaga o’xshagan taomlarda ishlatiladigan donlarni bilasiz?
O`quvchilar: Mosh, guruch, no’xat
O`qituvchi: Barakalla bolajonlar
5-topshiriq.

Asalari asalini ayiqdan ayamadi tez aytishi bo`yicha musobaqa o`tkazish.

Har bir guruhdan bittadan o’quvchiga tez aytish ayttiriladi.

Bir nafasda nechta aytganligiga qarab guruhlar rag’bat kartochkalari orqali baholanadi.

O`quvchilarga matnni ovoz chiqarmasdan bir marta o’qish topshirig’ini beraman. O`qib bo’lgach guruhlar kartochkalar orqali matn uchun berilgan savollarga javob beradi.

6-topshiriq.

1-guruh. Do`stlarining ayanchli ahvolidan kulganlarning holi qanday bo’lar ekan?

2-guruh. Ertak qahramonlari qanday uchrashib qolishdi.

3-guruh. Nima uchun ularning sayohati qisqa bo’ldi?

V-bosqich. Yangi mavzuni mustahkamlash.
 Mavzuni “Beshinchisi ortiqcha”, “Qizil va yashil kartochkalar bilan ishlash” va “Yelpig’ich” metodlaridan foydalanib mustahkamlash.

7-topshiriq. “Beshinchi ortiqcha”

Guruhlarga so’zlar tarqatma materiallarda beriladi. Ular shu so’zlar ichidan mavzuga mos bo’lmagan so’zlarni topish kerak.

1-guruh. Loviya, qirg’oq, maktab, suv, tikuvchi.

2-guruh. Tikuvchi, o’rmon, ko’prik, igna, somon.

3-guruh. Ariq, ip, chok, shkaf, cho’g’.

Guruhlar topshiriqni bajarib bo’lgach rag’batlantiriladi.
8-topshiriq. “Qizil va yashil kartochkalar bilan ishlash” metodi yoki “Ha yoki yo’q” o’yini.

O’quvchilarga o’yin tartibi tushuntiriladi. Bu topshiriq hamma o’quvchilarga bir vaqtda aytiladi. Berilgan savolga “ha” deb javob bermoqchi bo’lganlar qizil 
[image: image8], “yo’q” deb javob bermoqchi bo’lganlar yashil 
[image: image9]  doirachalarni ko’taradilar.

1) Somon mollar uchun ozuqa hisoblanadimi?

2) Loviya daraxtda o’sadimi?

3) Cho’g’ni qo’limizda olib yura olamizmi?

Bu o’yinda 1-savolda qizil doirachalar soni, 2 va 3 savollarda yashil doirachalar soni hisoblanadi va rag’batlantiriladi.

9-topshiriq. “Yelpig’ich” metodi asosida.

Topshiriqlar kartochkalarda yozilgan bo’ladi. Guruh a’zolaridan bir kishi chiqib savolni oladi. Guruhlar 30 soniyadan so’ng topshiriqqa javob berilshlari kerak:

1-guruh

  2-guruh 

3-guruh

Guruhlar topshiriqni qay darajada yoritib berishlariga qarab baholanadilar.

VI-bosqich. Darsni yakunlash.

Guruhlarning olgan ballari jamlanadi va g’olib guruh aniqlanadi.

Darsda o’quvchilarning faolligiga qarab baholanadi.

Uyga vazifa: Mavzuni o’qish, tez aytishni o’rganish va mavzu bo’yicha rasm chizish.
X u l o s a
O’zbekiston Respublikasining “Ta’lim to’g’risidagi qonuni va “Kadrlar tayyorlash milliy dasturi” yosh avlodni tarbiyalashning asosiy istiqbol va yo’nalishlarini belgilab berdi. Ta’lim sohasida pedagog kadrlarning asosiy vazifasi ta’lim tizimini taraqqiy ettirish va barkamol avlod tarbiyasini yuqori darajada tashkil etishdir.
Bolalikda tarbiyalangan Vatanparvarlik hissi insonni hyech qachon tark etmaydi. Shu bois pedagoglar bolalarga bolalarcha munosabatda bo’lib, milliy qadriyatlarimiz asosida Vatanparvarlik, do’stlik, mehnatsevarlik hislarini singdirish va tarbiyalash tamoyillarini o’rgatishi lozim.
1 soatlik ochiq dars ishlanmamda bolalarning axloq-odob to’g’risidagi tasavvurlarini kengaytirishni, o’zaro do’stona munosabatni, kattalarga hurmat, kichiklarga izzat tuyg’ularini shakllantirishni o’z oldimga maqsad qilib qo’yganman.

Bundan tashqari yangi pedagogik texnologiyaning “Yelpig’ich”, “Beshinchisi ortiqcha” va “Qizil va yashil kartochkalar bilan ishlash” metodlaridan foydalanish orqali o’quvchilarning mavzuga doir bilim, ko’nikma va malakalarini oshirish yo’llarini izladim.

Samarqand shahar pedagog kadrlarni qayta tayyorlash va malakasini oshirish institutida o’rgangan zamonaviy pedagogik texnologiya usullarini darslarimda qo’llashni maqsad qilib qo’ydim.

Foydalanilgan adabiyotlar:

1. Karimov I.A “Yuksak ma’naviyat – yengilmas kuch.”Toshkent. Ma’naviyat 2008 yil

2. G`affarova T. “Boshlang`ich ta’limda zamonaviy pedagogik texnalogiyalar”. Toshkent. Tafakkur 2012 yil.

3. G`affarova T, Nurullayeva Sh, Mirzahakimova Z O`qish darsligi. 2-sinf. Toshkent. Sharq 2012 yil

4. G`affarova T, Nurullayeva Sh O`qish kitobi. O`qituvchilar uchun qo`llanma. 2-sinf. Toshkent. Sharq 2012 yil 

5. Boshlang`ich ta’lim. 10-son. 2009 yil Oktabr. 12 sahifa.
6. Boshlang`ich ta’lim. 1-son. 2012 yil Yanvar. 10 sahifa.
7. Boshlang`ich ta’lim. 5-son. 2012 yil May. 15 sahifa.
8. Boshlang`ich ta’lim. 6-son. 2008 yil Iyun. 20 sahifa.

O`zbekiston xalqi

Yangi yil

Mustaqillik





O`qituvchi va murabbiylar kuni








Asarning tarbiyaviy tomonlarini aytib bering.








Voqealar ketma-ketligini yoriting








Qahramonlarning ijobiy va salbiy sifatlarini ochib bering.

